
Meeqqat inuusuttuaqqgallu 18-t inorlugit ukiullit ikiaroornartumik atuilersimasut ka-
tsorsartinnissaannik immikkut ittumik negeroorsinnaanissamik Naalakkersuisut UKA
2018-mut pilersaarusiornissaannik Inatsisartut aalajangiiffigisassaattut siunnersuut.
(Inatsisartunut ilaasortaq Bendt B. Kristiansen, Inuit Atagatigiit)

Akissuteqaat
(Peqqissutsimut Naalakkersuisog, Agathe Fontain)

Siullermeernegarnera

Ajornartorsiutaangaartumut pingaartitsisogarnissaanik siunnersuutegartogarmat siunnersuute-
gartumut qujaniangaarpunga.

Meeqqat inuusuttullu akornani hashimik atornerluineq ajornartorsiutaavoq annertooq piffissa-
mi sivikitsumi sivisuumilu ajortumik kingunegartussaq. Meeqgat inuusuttullu akornanni hash-
imik atuineq gaangernegarsinnaanngitsumik eqgarsartaatsimut, garatsallu ineriartorneranut
akornusiisinnaavoq. Meeqqgat inuusuttullu hashimik misiliisartut, akuttunngitsumillu pujortar-
tartut amerliartuinnavipput. 2014-imi HBSC atorlugu (meeqqgat atuartut pegqgissuunissaanik
misissuineq) misissuititsinerni meeqqat atuarfiini atuartut 15-17-inut ukiullit 9 %-ii ullut 30-it
kingulliit iluanni hashimik pujortarsimasut paasinarsivoq, meeqqallu suli mikinerit hashimik
pujortartalersimasut nalunaarutiginegartarnerat akulikilliartulersimalluni. Ajornartorsiutillu
meeqqganut inuusuttunullu ullog unnuarlu paaqginnittarfinni annertusiartuinnartoq paasinar-
sisimalluni. Tamakkulu pissutaapput ajornartorsiutip taamak annertusitigilersimaneranut.

2016-imiilli inunnut 18-ileereersunut atornerluisuunermut pinngitsuuisinnaanermullu katsor-
sarnegartut "Siunissami katsorsaasarnissanut nuna tamakkerlugu pilersaarummut Siunner-
suut™ tunngavigalugu katsorsaasoqgartarpog. Meeqganut inuusuttunullu katsorsartinnissamik
siusinnerusukkut negeroortogarnikuunngilag. Tunuliaqutaasorlu tassaavoq pissutsit immik-
korluinnag ittut maluginiarnegartartussaammata meeqganut inuusuttuagganullu ikiaroorniutit
pillugit ajornartorsiummut katsorsaanermik aallartitsisogassappat. Meeqgqat inuusuttullu im-
mikkut negeroorfiginegarnissamik pisariagartitsipput.

Atornerluisuunermut katsorsartinnissamut pilersaarummi ersersinneqarpoq periuseq’’stepped
care” malillugu meegqganut inuusuttunullu negeroorutegartogassasog. Tamatumanilu negeroo-
rut assersuutigalugu ilinniartogarfinni aamma ullog unnuarlu paaqqginnittarfinni inuusuttut
aanngajaarniutinik atuinerannut ataatsimut perorsaatitut atornegassasoq siunertaassaaq kiisalu
inuusuttunut hashimik ajornartorsiulersunut, soorlu meeqgat atuarfiini ilinniartogarfinnilu, su-
liniutitut atornegarsinnaalluni.

Meeqqat inuusuttullu aanngajaarniutinik ajornartorsiutillit arlaatigut aamma ajornartorsiute-
garsinnaasarput, soorlu ilaguttaminnut, ikinngutiminnut atuarfimmut / ilinniarfimmut

suliffimmulluunniit tunngatillugu. Aanngajaarniutinillu atuilerneq ilaatigut ulluinnarni
atugarliuu-tigisaniit gimaaffiulersinnaavoq. Katsorsartinneq iluatsitsiffiusumik
angusaqarfiujuassappat pisariagarpoq, katsorsaaneq suli ingerlatillugu, inuusuttup
ajornartorsiutaanik allanik sammi-sagarnissaq aamma angajoqgaanik, meeqqat atuarfiinik
ilinniarfinnillu sulegategarnikkut pi-negartut ulluinnarni atugaannik ikiorlugit. Aamma
pisariagarpoqg suliniutiginegartoq inuusut-tut ataasiakkaat pisariagartitaannut sammitissallugu
aamma sunngiffimmi sammisassanut inuusuttumut soqutiginaatilinnut sammitissallugu.
Tamakkuninnga neqgeroortoganngippat atornerluisunngoqginnissaqg ganittuaraavoq -
atornerluisunngoqginnerlu ajorsarnertut inuusuttup misigisarpaa.
Atornerluisunngoqginnerullu amerlanertigut kingunerisarpaa inuusuttup
katsorsarteqginnissani sivisuumik eqgarsaatigisarmagu.

Allorfik, Atornerluisuunermut aamma Siusissukkut Suliniutinut llisimasaqarfik, meeqganik
inuusuttunillu katsorsaanissamut tunngatillugu sunik pisariagartitsisogarnersoq periarfissagar-
nersorlu misissuilluni aallartissimavoq, tamatumanilu periuseq U-turn Kgbenhavnimi ineriar-
tortitag, danskilli kommuniini allani aamma atornegalersimasoq atornegarpog. Taamatut sule-
gategarneq nangillugu Allorfik aamma siunnersortit U-Turnimeersut pegatigalugit Nuummut,
Qagortumut Nanortalimmullu marsi 2017 tikeraarsimapput, tikeraarnermilu periutsimik Ka-
laallit Nunaanni meeqganut inuusuttunullu naleqquttumik ineriartortitsinissaq siunertaavoq.

Tamatuma saniatigut Allorfik katsorsaariaatsit sorliit nunat inoggaavini inuusuttut akornanni
sunniutegarnerpaajusimanersut pillugit Amerikami universitetimik sulegategarpoq, su-
liaannullu ilaapput nunatsinni katsorsaariaatsit sorliit tulluarnerpaajussanersut misissuiffigi-
nissaat.

Taamaammat katsorsaariaatsit sunik imagarsinnaanersut misissuiffigalugit Naalakkersuisut
aallartereerpaat, taamaattorli massakkut suliniutissatut pisariagartinnegartut pillugit suleqgati-
giinnermik suli aallartitsisogarsimanani. Allorfik ukiup ingerlanerani tamatuma suleqatigiis-
sutiginissaa pillugu kommuninik soqutigisalinnillu allanik aggersaaniarpoq, soorlu Isumagin-
ninnermut, llaqutariinnermut, Naligiissitaanermut Inatsisinillu Atuutsitsinermut Naalakkersui-
soqarfik. Soorlu siusinnerusukkut ogaatigereeriga, ulluinnarni inuuneq isumagarluartoq
atuarfittalik, ilinniarnertalik, suliffittalik sunngiffittalillu, minnerunngitsumillu katsorsaaneq
iluatsissappat angajoqgaanik suleqgateqgarluarnissaq, inuusuttumut negeroorutaasariagarpog.

Sulineq aallartereernikoq nangillugu siunnersuut akuersissutiginegassasoq Naalakkersuisut
inassutigaat.

